
Við undirrituð fögnum þessari úttekt sem er löngu tÍmabær. Því miður hefur samfélagið á Flateyri við 
Önundarfjörð gengið í gegnum náttúruhamfarir snjóflóða ítrekað á undanförnum áratugum og 
reyndin er sú aö lítt hefur enn breytst varðandi tryggingarvernd og uppgjör mála þeirra einstaklinga 
og fyrirtækja sem hafa orðið fyrir tjóni.

Aðeins til upprifjunar frá 1995 á Flateyri. Aðkoma stjórnvalda var enn ekki komin í gott horf, þó 
margan lærdóm heföi mátt nema frá snjóflóðinu sem féll yfir Súðavík fyrr á sama ári.

íbúar sem misstu allt sitt, fasteignir metnar með einhverju huglægu mati, geðþótta, sem var ekki í 
neinu samræmi við þær fjárhæðir sem fasteignir voru tryggðar fyrir, hvað þá heldur endurstofnverð 
eða brunabótamat, allt var skrifað niður og það með tilvísun í lágt fasteignaverð einstakra viðskipta 
með gömul hús árana á undan, öll hús sem eyðilögðust voru þó nýjustu húsin í þorpinu. Steinin tók 
þó úr þegar átti að bæta sem um bruna hefði verið að ræða og húseigendur áttu að sitja uppi meö 
grunna húsana metna sem 15% af verðmætinu, grunna á svæði þar sem snjóflóð hafði eyðilegt allt og 
ekki yrði byggt á aftur í náinni framtíö að óbreyttu.

Svo komu uppkaupin á húsum sem stóðu eftir á hættusvæöi, þar reyndist staðan vera sú að sökum 
nálægðar þeirra sem um málin fjölluðu og tengsl við þorpið var ekkert samræmi í orðum og 
athöfnum og gerður mikill mannamunur þar á.

Smá úr sögunni, í aðdraganda framkvæmda við ofanflóðavarnir þær sem gerðar voru á Flateyri eftir 
snjóflóðið 1995,1996 um vorið var haldinn kynningarfundur með íbúum til að kynna það sem þegar 
hafði verið ákveðið að gera, allir voru jákvæðir fyrir því að verja þorpið, en á þessum fundi komu fram 
ábendingar frá okkur undirrituðum að á þessum fyrirhuguðu framkvæmdum væri stór ágalli, sem 
fælist í því að höfnin og hafnarsvæöið væri í algeru uppnámi gagnvart stærri snjóflóðum úr 
Skollahvilft, og bent var á að varnargarðurinn undir Skollahvilftinni þyrfti þess vegna að vera innar og 
hærra á aurkeylunni undir Skollahvilft til að beina flóðum frá höfninni. Svarið var einfalt, það var búið 
að ákveða aö svona yrði þetta framkvæmt, það ætti aö verja byggðina I Gott og vel, en spurt er hvers 
virði er byggð í sjávarþorpi án öruggrar hafnar ? Því varð það okkur á Flateyri, sem munum vel 
atburðina 1995 gríðarlegt áfall að það sem sannarlega var varað við á fundinum 1996 skyldi 
raungerast meö þessum afdrifaríku afleiðingum fyrir samfélagið á Flateyri 14. janúar 2020

Víkjum nær í tíma, snjóflóð sem féll á Flateyri 14. Janúar 2020 olli gríðarlegu tjóni fyrir samfélagiö og 
atvinnulífið, snjóflóðið gekk alla leið ofan í höfnina og gereyðilagði alla báta sem þar voru utan einn. 
Þessi atburður rústaði sjávarútgerð og fiskvinnslu á Flateyri algerlega og olli einnig einstaklingum 
miklu tjóni, þar sem ýmislegt sem gereyðilagðist var ekki tryggt. Þarna birtist einnig aftur sú 
staðreynd að þeir sem urðu fyrir altjóni á bátum sínum máttu sæta þess sama og fasteignaeigendur 
þurftu 1995, því að það sem tryggt var var ekki bætt með tryggðu andvirði, heldur með einhverju 
geöþótta mati einstakra tryggingafélaga á verömæti bátana með vísun í söluverð báta á markaði sem 
engan veginn voru sambærulegir, Eini báturinn sem var í fullum rekstri meö línu útgerð smíðaður 
2014 eyðilagðist og allir sem störfuðu hjá þeirri útgerð á sjó og í landi mistu vinnuna. Til hvers er 



tryggt og greitt fyrir tryggingar sem ekki stendur til að standa við þegar altjón verður og eigendum var 
þar með algerlega ókleyft að hefja rekstur aö nýju. Þarna misti fólk vinnuna og komu ráðherrar 
rÍkisstjórnarinnar vestur dagana eftir snjóflóðið 14. Janúar 2020 og var þá fólki tjáð að allir sem mistu 
vinnuna fengju atvinnuleysisbætur, en sú varð ekki rauninn. Allt tjón yrði bætt að fullu og Flateyri 
veittur sá stuðningur sem til þyrfti til endurreisnar atvinnulffsins og samfélagsins, þau orð voru flest 
innihaldslaus. í hita atburða eru gefnar yfirlýsingar sem ekki er staðiö við.

Margt fékkst ekki bætt eftir snjóflóöið 2020, s.s. Áhaldahús við kirkjugarðinn og skemmdir á 
minningarmerkjum í garðinum ótryggt, heil útgerð kayaka ferðaþjónustu fyrirtækis, sem geymdir 
voru í gám á höfninni, yfir 20 kayakar gjöreyðilögðust, ótryggðir. Gamall bátur sem ekki var í rekstri 
og var í höfninni, en ótryggður þar sem hann var ekki meö haffæri. Rekstrartap allra þeirra sem áttu 
báta í rekstri sem eyðilögðust, enginn var meö tryggingu gagnvart rekstrarstöðvun, sumir einnig í 
fiskvinnslu sem stöðvaðist við altjónið á bátunum, sem ekki voru bættir að fullu. Enn er eftir að Ijúka 
hreinsun og frágangi á svæðinu sem snjóflóðið féll yfir, viröist sem það hafi gleymst, ísafjarðarbær 
stóð fyrir þeirri hreinsun sem þegar hefur farið fram en er enn ólokið. Margir einstaklingar á Flateyri 
unnu í sjálfboðavinnu að hreinsun. Hafnir ísafjarðarbæjar gengu vel fram í hreinsun á hafnarsvæðinu 
og viðgerðum á flotbryggjum og því sem skemmdist, og tekið var á því aö frumkvæði hafnarstjóra að 
ná bátunum úr höfninni og koma til förgunar. Ljóst er að dýpka þarf höfnina vegna stórgrýtis og 
jarðvegs sem barst þangað með snjóflóðinu. Höfnin var með tryggingar og einnig var lagt til fé frá 
stjórnvöldum vegna tjónsins. Veöurstöð VÍ gereyðilagðist og gekk VÍ fljótt í að koma upp nýrri 
veðurstöð.

Íbúðarhús sem skemmdist hefur verið lagfært fyrir tryggingafé og atorku einstaklings sem á húsið, 
ekki var sjáIfgefið aö gera við húsið. Bílar og lausamunir sem skemmdust voru lítt bættir, nema að 
vera með húftryggingu.

Frekari varnir vegna hafnarsvæðisins eru enn í hönnunarferli, gagnvart Skollahvilft, og unnið var að 
endurbótum og endurgerð farvegar undir Innra - Bæjargili nú á haust dögum, sem mun skila auknu 
öryggi þar.

Við hvetjum til þess að þekking og staðkunnátta heimamanna sé nýtt af hönnuðum varnarvirkja og 
hefur það verið gert að undanförnu, því þekking á aðstæðum og sögunni er óvíða til annarsstaðar. 
Önnur einka sjónamið og hagsmunagæsla skemmdu fyrir á árum áöur. Þegar kemur að mati á 
tjónum og bótagreiðslum er nauðsynlegt að óvilhallir staðkunnugir séu hafðir með í ráðum, og hægt 
verði að leita til úrskurðaraðila séu uppi vafaatriöi um frágang mála.

